
Katsorsarneqarnerni 
imaluunniit nakorsaatitornerni 
ajornerulersimavit?
- Taarsiivigineqarnissamut pisinnaatitaanerlutit takuuk



Taarsiivigineqarnissamik qarasaasiatigut 
qinnuteqarit www.patienterstatningen.dk

Taarsiivigineqarnissamut pisinnaatitaaffeqarnersutit 
aalajangiinissatta tungaanut suliaq malinnaaffigiuk.

Uani www.patienterstatningen.dk 
taarsivigineqarnissamut  
pisinnaatitaanerlutit aamma 
ilisimanerulersinnaavat.

Qarasaasiatigut ilitsersuuterput  
atoruk – uagutsinnut  
taarsiivigineqarnissamik  
qinnuteqannginnarni.

http://www.patienterstatningen.dk
https://patienterstatningen.dk/kan-du-faa-erstatning/proev-guiden


Taarsigivineqarsinaanerit  
matussuserneqarsimava?

Kikkut tamarmik Danmarkimi katsorsarneqartut 
imaluunniit nakorsaatinik pisisut Patienterstatning-imit 
matussuserneqarput aammalu taarsiivigineqarnissaminnik 
qinnuteqarsinnaallutik. 

Taarsiivigineqarsinnaanissarnut nakorsaatinit imaluunniit 
katsorsarneqarnermit ajoquserneqarsimassaatit.

Katsorsarneqarnerup kingorna imaluunniit nakorsaatinik 
atuereernermi ajoqusernerit assersuutigalugu pisinnaapput:

•	 napparsimmavimmi

• nammineq nakorsarni

• utoqqaat illuanni

• imaluunniit ulloq unnuarlu paaqqinniffimmi.

Peqqinnissakkut katsorsartinneq aamma 
nakorsaasersorneqarneq tamarmi matussuserneqarput, 
katsorsaanerup sumi pisimanera apeqqutaanani. 
Katsorsartinneq pisortat imaluunniit namminersortut 
sullissivianni pisimanersoq, aamma pingaaruteqanngilaq.

Katsorsaartinnermi ajoqusernerit

Taarsiivigineqarnissamut pisinnaatitaavutit, assersuutigalugu 
makkununnga atatillugu timikkut imaluunniit tarnikkut 
ajoquserneqarsimaguit:

• kingusinaartumik katsorsartinneq

• katsorsartissimannginneq

• kukkusumik katsorsarneqarneq

• kukkusumik nappaammik suussusersiineq

• pilatsereernerup kingorna ajornartorsiuteqarnerit.

Katsorsartinnermi ajoquserneq nalinginnaasumik 
napparsimmavimmi, nammineq nakorsami, kigutilerisumi 
imaluunniit nakorsami immikkut ilisimasalimmi pisarpoq. Kisianni 
aamma sumiiffinni allani tamanna pisinnaavoq, assersuutigalugu 
peqqissaavimmi, utoqqarnut sullissivimmi imaluunniit utoqqaat 
angerlarsimaffianni namminersortumi. Tassaasinnaavoq 
assersuutigalugu naammanngitsumik ikip passunneqarsimanerata 
kingorna ajoquserneq, sungiusaqqinnermut atatillugu imaluunniit 
kukkusumik nakorsaasersorneqarsimanerup kingorna ajoquserneq.

Sulisut sapinngisaminnik suliaqarsimasut isumaqaraluaruilluunniit 
toqqissisimallutit taarsiivigineqarnissarnik qinnuteqarsinnaavutit. 
Taarsiivigineqarnissarnik pisinnaatitaaffiliisumik 
ajoqusersimanersutit Patienterstatningen-imi taamaallaat 
takuneqartarpoq. Sulisut nalilersortanngilagut.

Aammattaaq aarlerinartortaqarsinnasoq nalunagu 
katsorsartinnissamut angersimagaluaruilluunniit, 
taarsiivigineqarnissamik qinnuteqarsinnaavutit. w

Uani min.medicin.dk nakorsaatit 
aamma saniatigut sunniutaasartut 
tamarluinnangajaasa pillugit 
paasissutissat nassaarisinnaavatit.

Nakorsaatit ajoqusiineri
Nakorsaatinit qaqutigoortumik annertuumillu saniatigut 
sunnerneqarsimaguit, taarsiivigineqarnissamut 
pisinnaatitaasinnaavutit. Nakorsaaserlutit eqqortumik 
katsorsarneqarsimagaluaruilluunniit aamma taamaassinnaavoq.

Nakorsaatit ajoqusiinerat pisinnaavoq napparsimavimmi 
uninnganerni imaluunniit angerlaqqereernerni.

Taarsiivigineqarnissamut pisinnaatitaaffeqarnissamut 
napparsimasuusariaqanngilatit. Assersuutigalugu p-pille-nit 
saniatigut sunniinnerit ilai, arnamut allatigut peqqissumut 
taarsiivigineqarsinnaatitsisinnaapput.

Nakorsaatitornerup kingorna annertuumik qaqutigoortumillu 
timikkut tarnikkullu saniatigut sunniisimanernut 
taarsiivigineqarsinnaavutit. Taakkua nakorsaatit allagartaanni 
nassuiarneqarsimagaluartulluunniit tamanna aamma atuuppoq. 

Kisianni saniatigut sunniinernut annikitsunut 
qaangiuteqqittussanullu taarsiivigineqarsinnaanngilatit.

Imatut qinnuteqassaatit
Arlalitsigut taarsiivigineqarnissamik qinnuteqarsinnaavutit:

• Qarasaasiatigut taarsiivigineqarnissamik qinnuteqarit uani 
www.patienterstatningen.dk MitID atorlugu. Malugiuk, 
qinnuteqarnermi immersugassaq danskisut allassimammat.

• Qinnuteqarnermi immersugassaq pappialanngortiguk, 
immersoruk uagutsinnullu nassiullugu.

• Patienterstatningen sianerfigalugu immersugassaq nassiutsiguk.

Inassutigaarput taarsiivigineqarnissamik qarasaasiatigut 
qinnuteqassasutit – tamatuma aamma suliap ilinnut tunngasup 
malinnaaffiginissaanut periarfississavaatit.

Eqqartuussissuserisumik atuinissaq pisariaqanngilaq. 
Taamaakkaluartoq eqqartuussissuserisumik atuissaguit, 
aningaasartuutit nammineerlutit akilissavatit.

https://patienterstatningen.dk/soeg-erstatning/soeg-erstatning-online


Ajoquserneq qanoq 
nalilersorneqartarpa?
Ajoqusernermik nalilersuinermi maleruagassat atorneqarnerpaat:

• Immikkut ilisimasalinnut maleruagassaq:  
Nalilersimagutsigu immikkut ilisimasalik suliassaqarfimmi 
misilittagaqarnerpaaq katsorsarneqarnernut atatillugu 
allaanerusumik iliuuseqarsimassagaluartoq aammalu 
ajoqusersimanerit pinngitsoortinneqarsinnaasimagaluartoq, 
maleruagassaq taanna malillugu taarsiivigineqarnissamut 
pisinnaatitaassaatit. 

• Naapertuunnermut maleruagassaq:  
Kikkut tamarmik suliassaminnik suliaqarsimappata 
– arlaalluunniit kukkusimanngippat, kisianni 
taamaakkaluartoq suli annertuumik ajornartorsiuteqarlutit 
– maleruagassaq taanna malillugu taarsiivigineqarnissamut 
pisinnaatitaasimasinnaavutit.

	 Ilaatigut nappaatip katsorsartiffigisavit ilungersunartuunera 
nalilersortarparput. Tassami napparsimaneruleruit, 
ajornartorsiutit amerlaneruppata, tamanna 
taarsiivigineqarnissamut pisinnaatitaaffiliinani peqatigisaanik 
nappaaternut katsorsarneqartussaanerit akuerisariaqarpat.

• Apparatinut maleruagassaq: 
Ajoquserneq teknikkikkut atortut kukkuneqarnerannik 
pissuteqarpat (assersuutigalugu qinnguartaatit, kaput 
imaluunniit timip ilaanut taarsiut aserorsimallutik), 
maleruagassaq taanna malillugu taarsiivigineqarnissamut 
pisinnaatitaavutit.

Taarsiivigineqarnissat
Ajoquserneq akuerineqarpat, makkununnga 
taarsiivigineqarsinnaasutit inatsit periarfissiivoq:

• Sulinermi aningaasarsiassanik annaasaqarneq: 
Isertitat ajoqusersimaneq pissutigalugu 
annaasimasatit.

• Inuussutissarsiorsinnaassutsimik annaasaqarneq: 
Ajoqusersimanngitsuuguit siunissami 
isertitarisinnaasaraluatit.

• Ataavartussamik innarluuteqalerneq:  
Timimikkut tarnikkullu ajoqutinut iluarsisimanngitsunut 
taarsiivigineqarneq. 

• Anniarneq: 
Ullut napparsimaffiit ataasiakkaat ajoqusersimaneq 
pissutigalugu atorsimasatit pillugit taarsiivigineqarneq.

• Peqqinnissamut aningaasartuutit allallu annaasat: 
Assersuutigalugu ajoquserneq pissutigalugu 
nakorsaatinut, timigissaasumut, atortunut ikiuutinut 
assartuussinermullu aningaasartuutigisimasatit.

Toqusoqartillugu pilersuisumik annaasaqarnermut, 
ilisinermi aningaasartuutinut kiisalu 
qimagaasunut ikaarsaarnermi aningaasassanik 
taarsiivigineqarsinnaavutit.

Ilisimaarisariallit

Pisoqalisoornissamut piffissamut killigititat
Inatsit naapertorlugu ajoquserneq pisoqalisinnaavoq. 
Taamaattoqarpat Patienterstatningen suliap suliarinissaa 
itigartissavaa. Pisoqalinissamut piffissamut killigititat marluupput:

• Ukiut 3:  
Ajoqusersimallutit paasineraniit – imaluunniit 
passisimasariaqaraluarneraniit – taarsiivigineqarnissamik 
qinnuteqarnissavit tungaanut ukiut pingasut 
sinnersimassanngilai. Tamatuma kingorna suliaq 
pisoqalisimasarpoq.

• Ukiut 10-t:  
Katsorsarneqarnerniit imaluunniit nakorsaatinik tunineqarnerniit 
ukiiut 10-t sinnerlugit ingerlareersimappata, suliassaq 
tamatigut pisoqalisimasarpoq.

Danmarkip avataani katsorsartinneq imaluunniit 
nakorsaatit 
Taarsiivigineqarnissamut periarfissat taamaallaat atuupput 
Danmarkimi katsorsarneqarsimaguit, imaluunniit nakorsaatit 
Danmarkimi pisiarineqarsimappata tunniunneqarsimappata 
imaluunniit danskit nittartagaat aqqutigalugu. 

Danmarkimi peqqinnissaqarfimmit innersuunneqarsimaguit 
aatsaat, nunani allani katsorsartinnermi ajoqusernerit 
matussuserneqartarput. 

Patienterstatningen 

Patienterstatningen tassaavoq Danmarkimi oqartussaasoq, 
napparsimasut peqqinnissaqarfimmi ajoqusersimappata 
imaluunniit nakorsaasersorneqarnerat saniatigut 
sunniuteqarsimappat, taakkua taarsiivigineqarsinnaanersut 
aalajangiisartoq.

Kikkut tamarmik Danmarkimi katsorsarneqartut 
taarsiivigineqarnissamut aqqissuussinermi ilaatinneqarput.

Patienterstatningen-imi taarsiivigineqarnissamik 
qinnuteqarneq akeqanngilaq.

Patienterstatningen aammalu pisinnaatitaaffitit pillugit 
annertunerusut atuakkit uani www.patienterstatningen.dk

Atuagaaraq Patienterstatningen-imit saqqummersinneqarpoq.
saqqummertut 5-issaat, 2025.

Patienterstatningen
Kalvebod Brygge 45
1560 København V
Oqarasuaat +45 33 12 43 43
Fax +45 33 12 43 41
Oqarasuaammut sianertoqarsinnaavoq 9.30-15.00

www.patienterstatningen.dk
pebl@patientstatningen.dk

